Башкортостан җөмһүриятенең Мәдәният министрлыгы.
 Бүздәк районы Мәдәният ял үзәк. Таулар авылы.






Җимчәчәк
Татар халыкның борынгы милли бәйрәме манзарасы.





Мәдәни чара 2012 елның 30 апрелендә
 Таулар авылында үткәрелде.





Таулар 2012 ел.
Борынгы татар көе яңгырый. Бәйрәм узачак мәйданда мул ризыклардан торган табын әзерләнгән. Самавыр төтен чыгарып кунакларын үзенә әйди. Фольклор төркеме күчтәнәч салынган төенчекләрен күтәреп табын хужалары янына килә.
Кунаклар: «Әй, хужалар, амансызмы?
                     Аш- тәгамнәр салгансызмы?»
Хужабикә: «Майашлар (чәкчәк) әзер, кунаклар
                      Рәхим итегез, туганнар!»
I. Ач, ишеген, керәбез
Сөрән салып киләбез
Изге дога кылабыз
Аш-су көтеп торабыз
II. Кортлар оча оядан
Колын туа биядән
Игеннәрегез уңсын
Күкәй кебек, тук булсын
Әтәчегез шәп булсын
Тавыгыгыз күп салсын.
III. Сыерыгыз сөтле булсын
Атыгыз көчле булсын
Абыстайлар, түтәйләр
Китерегез күкәйләр. (Иләк тотып күкәй җыеп чыга)
Абыстайлар, түтәйләр
Тәгәрәтик күкәйләр.
Ак яулыклы әбиләр мул уңыш теләп, таутүбән күкәй тәгәрәтәләр.(Дога укыла)
IV. Мал- туарыгыз артсын
Колыннарыгыз чапсын
Игеннәрегез уңсын
Бәйрәм мөбарәк булсын!

А/б Башкортостанда яшәүче татарлар арасында заманында киң таралган язгы  йолаларның берсе- җимчәчәк бәйрәме. Бу бәйрәм гадәттә карлар эреп, җир өстендә беренче чәчәк- үсемлекләр, яз килүен хәбәр итүче умырзаялар пәйда булгач үткәрелгән. Йола бәйрәме атна- ун көнгә сузылган. Йола барышында язгы Кояшны мактап, Җир-Ананы котлап, теләкләр әйтелгән, җырлар җырланган, Яшьләр «Тары чәчтек», «Ак тирәк», «Шайкалыш», «Сайлаш» кебек уеннар уйнаганнар. Әйдәгез, борынгы әби- бабаларыбызның яшьлек уеннарын карап китик.(«Мирас» бию коллективы халык уеннарын күрсәтә).
А/б Җимчәчәк бәйрәмендә су рухларына умырзая корбан ителгән. Бу су ияләренә үсемлекләргә дымны кызганмаулары, корылык китермәүләре өчен кирәк булган. Бүген хуҗалыкта чәчү эшләре бара. Икмәкләрнең мул уңыш биреүен теләп, ата- бабаларыбызның изге йоласын башкарып, изге теләкләр теләп, сөрән салыйк!
Фольклор коллектив яр буена юнәлә. Иң алдан олы яшьтәге әби җимчәчәк таҗлары салынган савыт тотып, суга якынлаша. Колликтив барсы да ишетелерлеп итеп сөрән сала.
Яңгыр, яу, яу, яу
Сыерлар сөтле булсын
Игеннәребез уңсын
Игеннәрнең башаклары
Ач булмасын, тук булсын
(умырзая таҗлары  Суга агызыла)
А/б Җимчәчәк йоласы барган чорда Җир-Ананы сүз белән дә эш белән дә рәнҗетергә ярамаган- төкеренү, зур чокырлар казу катгый тыелган. Шулай итеп, бу йолада Кояш, Җир, Су, үсемлек культы бергә үрелеп килә һәм табигать гармониясен, анын бөтенлеген символлаштыра. Бу йола бәйрәменә Хезмәт урамында яшәүчеләр житди әзерләнде. Ихата, бакчаларны, су буйларын һәм тыкрыкларны чистарту буенча һәр көнне өмәләр үткәрелде. 
Игътибар итегез әле, тирә- як нинди матур, коймалар буялган, капка төпләрендә чисталык. Без үзебезнең башлангычка башка урамда яшәүчеләрне дә кушылырга чакырабыз. 
Бәйрәмне халык җырларыннан торган концерт программасы дәвам итә. 
Хезмәт урамының хужабикәләре үзләре әзерләгән милли ашлар табынына кунакларны чакыра. 
Кул эшләре күргәзмәсе оештырыла. 
Шушы урамда яшәүче юбилярлар тәбрикләнә.
Бәйрәм тамашачыларның Зур уены белән тәмамлана!
